
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
১৬
গোচারণের মাঠ।




ছোট ছোট ঝোপ গুলি ডিঙি ডিঙি যায়,

চোখ বুজি শশ-শিশু ঝোপেতে লুকায়;

দৌড়িতে দৌড়িতে পদ অবশ হইল,

সমুখের গোপ যুবা হঠাৎ থামিল;

একে একে সবে আসি দাঁড়ায় তখন,

ফিরিয়া দেখিল হোথা চরিছে গোধন;

ছাতিম ছায়ায় আছে কয় জন বসি,

ঝরণার ধারে তাছে—‘হলা’, ‘রাকা’ ‘শশী’;

‘হলারে’ বলিয়া ডাক ছাড়িল যুগল,

চাহিয়া দেখিল হেথা রাখালের দল।

 সমুখে পাষাণ বর, মাথায় টোপর,

বিশাল কঠিন দেহ—ভূধর শিখর;

যুগ যুগ শত আছে, সমভাবে খাড়া,

নাহি নাড়ে শির, নাহি দেয় দেহ ঝাড়া;

অকাতরে জানু পাতি বসি আছে বীর,

দেবতার দিকে মুখ অভয় শরীর;

বরষার কালে কত নব জলধরে,

আশে পাশে ঘুরে বুলে  অনুরাগ-ভরে;

চুপি চুপি ঝোপে ঝাপে লুকাইয়া রয়,

অভিলাস—পাহাড়ের সনে কথা কয়;

		 এই পাতা শেষ সম্পাদিত হয়েছে ০৪:০৩টার সময়, ৬ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

